
Beynəlxalq Əmək Təşkilatının əvvəllər SSRİ tərəfindən qəbul olunmuş 

konvensiyalarının qüvvəsinin Azərbaycan Respublikası ərazisinə şamil edilməsi 

barədə 

AZƏRBAYCAN RESPUBLİKASI MİLLİ MƏCLİSİNİN QƏRARI 
 

Azərbaycan Respublikasının Beynəlxalq Əmək Təşkilatına daxil olması və onun 

Nizamnaməsindən irəli gələn tələbləri yerinə yetirməyin zəruriliyi ilə əlaqədar olaraq, əmək və 

əhalinin sosial müdafiəsi sahəsində milli qanunvericiliyi təkmilləşdirmək məqsədilə 

Azərbaycan Respublikasının Milli Məclisi qərara alır: 

1. Beynəlxalq Əmək Təşkilatının əvvəllər SSRİ tərəfindən qəbul olunmuş aşağıdakı 

konvensiyalarının qüvvəsi Azərbaycan Respublikası ərazisinə şamil edilsin: 

“Uşaqların kənd təsərrüfatında işləməsinə icazə verilməsi üçün minimum yaş həddi 

haqqında” 10 nömrəli Konvensiya, “Kənd təsərrüfatında zəhmətkeşlərin təşkilat yaratmaq və 

birləşmək hüququ haqqında” 11 nömrəli Konvensiya, “Sənaye müəssisələrində həftəlik 

istirahət haqqında” 14 nömrəli Konvensiya, “Yeniyetmələrin donanmada kömür yükləyən. və 

ya ocaqçı kimi işləməsinə icazə verilməsi üçün minimum yaş həddi haqqında” 15 nömrəli 

Konvensiya, “Gəmilərdə çalışan uşaqların və yeniyetmələrin məcburi tibbi müayinəsi 

haqqında” 16 nömrəli Konvensiya, “Dənizçilərin vətənə qaytarılması haqqında” 23 nömrəli 

Konvensiya, “Gəmilərdə daşınan ağır-yüklərin çəkisinin göstərilməsi haqqında” 27 nömrəli 

Konvensiya, “İcbari və ya vacib əmək haqqında” 29 nömrəli Konvensiya, “Gəmidə yükvurma 

və yükboşaltma ilə məşğul olan zəhmətkeşlərin bədbəxt hadisələrdən müdafiəsi haqqında” 32 

nömrəli Konvensiya (1932-ci ildə yenidən baxılmışdır), “Hər hansı şaxtadakı qaldırıcı işlərdə 

qadın əməyinin tətbiqi haqqında” 45 nömrəli Konvensiya, “İş vaxtının azaldılıb həftədə 40 saata 

endirilməsi haqqında” 47 nömrəli Konvensiya, “İllik ödənişli məzuniyyətlər haqqında” 52 

nömrəli Konvensiya, “Uşaqların dənizdə işləməsinə icazə verilməsi üçün minimum yaş həddi 

haqqında” 58 nömrəli Konvensiya (1936-cı ildə yenidən baxılmışdır), “Uşaqların sənayedə işə 

götürülməsi üçün minimum yaş həddi haqqında” 59 nömrəli Konvensiya (1937-ci ildə yenidən 

baxılmışdır), “Uşaqların qeyri-sənaye işlərinə götürülməsi üçün yaş həddi haqqında” 60 

nömrəli Konvensiya (1937-ci ildə yenidən baxılmışdır), “Gəmi aşpazlarına ixtisas 

şəhadətnamələri verilməsi haqqında” 69 nömrəli Konvensiya, “Dənizçilərin tibbi müayinəsi 

haqqında” 73 nömrəli Konvensiya, “Uşaqların və yeniyetmələrin sənayedə çalışmağa 

yararlığını aydınlaşdırmaq məqsədilə tibbi müayinəsi haqqında” 77 nömrəli Konvensiya, 

“Uşaqların və yeniyetmələrin qeyri-sənaye işlərində çalışmağa yararlığını aydınlaşdırmaq 

məqsədilə tibbi müayinəsi haqqında” 78 nömrəli Konvensiya, “Qeyri-sənaye işlərində uşaqların 

və yeniyetmələrin gecə əməyinin məhdudlaşdırılması haqqında” 79 nömrəli Konvensiya, 

“Assosiasiya azadlığı və təşkilat yaratmaq hüququnun müdafiəsi haqqında” 87 nömrəli 

Konvensiya, “Sənayedə yeniyetmələrin gecə əməyi haqqında” 90 nömrəli Konvensiya (1948-ci 

ildə yenidən baxılmışdır), “Gəmilərdə heyət üçün otaqlar haqqında” 92 nömrəli Konvensiya 

(1949-cu ildə yenidən baxılmışdır), “Əmək haqqının müdafiəsi haqqında” 95 nömrəli 

Konvensiya, “Təşkilat yaratmaq və kollektiv danışıqlar aparmaq hüququ prinsiplərinin tətbiqi 

haqqında” 98 nömrəli Konvensiya, “Bərabər əməyə görə kişilərə və qadınlara bərabər haqq 

verilməsi haqqında” 100 nömrəli Konvensiya, “Analığın mühafizəsi haqqında” 103 nömrəli 

Konvensiya (1952-ci il-də yenidən baxılmışdır), “Ticarətdə və idarələrdə həftəlik istirahət 

haqqında” 106 nömrəli Konvensiya “Dənizçilərin şəxsiyyətini təsdiq edən milli vəsiqələr 

haqqında” 108 nömrəli Konvensiya, “Əmək və məşğulluq sahəsində ayrı-seçkilik haqqında” 

111 nömrəli Konvensiya, “Balıqçıların işə götürülməsi üçün minimum yaş həddi haqqında” 112 

nömrəli Konvensiya, “Balıqçıların tibbi müayinəsi haqqında” 113 nömrəli Konvensiya, 

“Zəhmətkeşlərin ionlaşdırıcı radiasiyadan müdafiəsi haqqında” 115 nömrəli Konvensiya, 



“Beynəlxalq Əmək Bürosunun İnzibati Şurası tərəfindən konvensiyaların tətbiqinə dair 

məruzələrin hazırlanması barədə müddəaların vahid şəklə salınması məqsədilə Beynəlxalq 

Əmək Təşkilatı Baş Konfransının ilk otuz iki sessiyasında qəbul etdiyi konvensiyalarda qismən 

dəyişiklik edilməsi haqqında” 116 nömrəli Konvensiya, “Maşınların qoruyucu qurğularla təchiz 

edilməsi haqqında” 119 nömrəli Konvensiya, “Ticarətdə və idarələrdə gigiyena haqqında” 120 

nömrəli Konvensiya, “Məşğulluq sahəsində siyasət haqqında” 122 nömrəli Konvensiya, 

“Şaxtalarda və mədənlərdə yeraltı işlərdə çalışmağa icazə verilməsi üçün minimum yaş həddi 

haqqında” 123 nömrəli Konvensiya, “Gənclərin şaxtalarda və mədənlərdə yeraltı işlərdə 

çalışmağa yararlığını müəyyənləşdirmək məqsədilə tibbi müayinəsi haqqında” 124 nömrəli 

Konvensiya, “Balıqçılıq gəmilərində heyət üçün otaqlar haqqında” 126 nömrəli Konvensiya, 

“Gəmilərdə heyət üçün otaqlar haqqında” 133 nömrəli Konvensiya (əlavə müddəalar), 

“Dənizçilər arasında istehsalatda bədbəxt hadisələrin qarşısının alınması haqqında” 134 

nömrəli Konvensiya, “İşə qəbul olunmaq üçün minimum yaş həddi haqqında” 138 nömrəli 

Konvensiya, “İnsan ehtiyatlarının inkişafı sahəsində peşə yönümü və peşə hazırlığı haqqında” 

142 nömrəli Konvensiya, “İş yerlərində havanın çirklənməsi, səs-küy və vibrasiya ilə bağlı peşə 

riskindən zəhmətkeşlərin müdafiəsi haqqında” 148 nömrəli Konvensiya, “Tibb bacıları 

heyətinin məşğulluğu, əmək və həyat şəraiti haqqında” 149 nömrəli Konvensiya, “Əlillərin peşə 

bərpası və məşğulluğu haqqında” 159 nömrəli Konvensiya, “Əməyin statistikası haqqında” 160 

nömrəli Konvensiya. 

2. Əmək və Əhalinin Sosial Müdafiəsi Nazirliyinə Azərbaycan Respublikasını Beynəlxalq 

Əmək Təşkilatında təmsil etmək və bu təşkilatın Nizamnaməsindən irəli gələn vəzifələri həyata 

keçirmək hüququ verilsin. 

3. Əmək və Əhalinin Sosial Müdafiəsi Nazirliyinə tapşırılsın ki, Beynəlxalq Əmək 

Təşkilatının respublika üçün ümdə əhəmiyyətli konvensiyalarına qoşulmaq məsələsini 

Azərbaycan Respublikası Milli Məclisinin müzakirəsinə versin, müvafiq təşkilatlarla birlikdə 

milli qanunvericiliyin beynəlxalq sənədlərə uyğunlaşdırılması işini əlaqələndirsin və 

konvensiyaların həyata keçirilməsi ilə bağlı bütün əməli məsələləri həll etsin. 

 
Azərbaycan Respublikası Ali Sovetinin sədri 

